
U
n toureiro ataviado co
preceptivo traxe de luces,
unha praza abarrotada de

público como é costume neste ti-
po de eventos e un touro que non
dá saído do touril… velaí os acto-
res dunha festa que
tomará un rumbo
diferente ao agar-
dado e que, se ca-
dra, encherá de or-
gullo os amantes
dos animais porque,
ben mirado, O traxe
de luces, publicado
nunha coidada edi-
ción por Factoría K
de Libros, vén ser
unha louvanza dos
animais, en certa me-
dida, unha mofa do
devezo de éxito e, de
paso, unha parodia da
fchamada “fiesta nacio-
nal” que ten suscitado non
poucos debates.

Algo debe suceder cando o
touro non sae á area disposto a
ser lidado, picado, aguilloado e fi-
nalmente rematado por un va-
lente toureiro con capa e espada.
A faena non será posible porque,
o animal con cornos invitado a
substituír o insigne astado, néga-
se a tal xogo e no seu lugar ámbo-
los dous deciden dar un paseo,
acto que lle devolverá ao frustra-
do personaxe o ánimo necesario
para enfrontarse felizmente á no-

va situación e
disfrutar deste modo da verda-
deira amizade.

Os autores de tan singular li-
bro, o escritor Didier Lévy e a
ilustradora Anna Laura Cantone,
conxugan a palabra sinxela e coi-

dada e o trazo aparentemente
descoidado e naïf para dar aos
lectores unha perspectiva sor-
prendente, ateigada de humor e
sarcasmo, na que os animais ac-
túan coma os homes, pensando e
falando, e os seres inertes e artifi-
ciais cobran unha sorte de vida:

as luces do traxe
acéndense ou apá-
ganse segundo o es-
tado de ánimo do
toureiro. E todo ro-
deado dunha mes-
tura de decepción e
ledicia; a primeira,
por ter acadado o
éxito agardado, a se-
gunda, por ter atopa-
do o sentido da ver-
dadeira felicidade.

O libro, a historia,
a temática… é certa-
mente unha homena-
xe ao mundo animal,

cuxos membros amosan
comportamentos lóxicos ante
determinadas situacións e to-

do, quizais, porque seguen as leis
da natureza e a natureza é sabia.
O home pola súa parte empéñase
en ir contra corrente converten-
do, a miúdo, os seus actos en au-
ténticos atentados contra os de-
mais e contra el mesmo.

LÉVY, Didier/CATONNE,Anna
Laura, O traxe de luces, Faktoria
K,Vigo, 2006, 26 páxinas

A
poesía é, e cada vez máis,
un xénero atraente para os
primeiros lectores. A ver-

satilidade que posúe e que lle per-
mite expresar sentimentos ou
ben narrar acontecementos, se-
gundo precise a situación, sem-
pre dotando ao texto dun ritmo e
dunha musicalidade característi-
cas e acordes co tema, e o empre-
go de rimas e toda sorte de recur-
sos de repetición que facilitan a
súa lectura, fai que o primero
achegamento dos meniños e me-
niñas a este xénero, ás veces des-
botado polas súas dificultades in-
herentes, non teña por que ser
frustrante e pola contra poida
desenvolverse con éxito.

Carlota e a gaivota pa-
tiamarela é un texto na-
rrativo para o cal o seu
autor, Miro Villar, esco-
lleu o verso e non a pro-
sa que, se cadra, é unha
forma máis común para
o discurso narrado. A
acción vaise presentan-
do en composicións non
moi extensas que agru-
pan versos de sete sílabas
na meirande parte dos
casos, os cales grazas ao
emprego da rima asoante
fan que os lectores poi-
dan aprezar a musicalida-
de e o ritmo que axuda-
rán a axilizar a lectura.

A historia presenta un
animal chamado Carlota,
unha marmota, que un
día pretende averiguar on-

de chega o río por detrás dos pe-
nedos e cal é o segredo polo cal
un río nunca será mar. Nesa viaxe

na procura de respos-
tas atopa unha gaivo-
ta, Lela a gaivota pa-
t i a m a r e l a ,
presa

d u n
mar de alca-

trán á que axudará
a fuxir desa cela, a cal lle

axudará a descubrir a fermosura
do mar mais tamén será a que lle

ensine a triste realidade que lle fa-
ga descubrir a existencia das ma-
reas negras.

Semella despois de ler a obra
que a presenza das últimas, e so-
bre todo da última, marea negra
en Galicia sensibilizou especial-
mente aos autores de obras in-
fantís e xuvenís, pois son moitas
as obras que dende o afundimen-
to do Prestige nas costas galegas
insiren nas súas liñas referencias a
esta sorte de agresións ao medio
mariño.

Carlota ao se tratar dun
ser que nunca saíra do río
non comprende, polo que se
deduce da inxenuidade das
liñas, que é o que está a mirar.
O único que se lle presenta
nese intre é unha situación de
perigo na que ten que buscar
no máis fondo do seu enxeño
para conseguir salvar a esa
gaivota que así se converterá
na súa amiga para toda a vida.
Amósase así, dunha maneira
doce, o incomprensible dal-
gúns acontecementos nunha
obra que malia a súa brevida-
de trata temas tan importantes
coma a defensa do medio na-
tural ou o valor da amizade, ao
tempo que xa se insiren for-
mas se cadra máis complexas

no proceso de adquisición de
competencias lectoras.

VILLAR, Miro, Carlota e a
gaivota patiamarela (ilustr.
Enjamio), Ed. Xerais,Vigo, 2006,
29 páxinas

Louvanza dos animais

Defensa do medio
natural

Paula Fernández

Sinónimos e antónimos
Luís Castro Macía

Edicións Xerais. 680 páxinas

Este dicionario amplía e
actualiza o primeiro diccio-
nario de sinónimos da lingua
galega publicado polo mes-
mo autor hai unha década.
En cada entrada sinálanse,
ademais da súa cate-
gorización gramati-
cal, os sinónimos
agrupados por acep-
cións en orde alfabé-
tica. Así mesmo, de
existiren antónimos
correspondentes á
palabra que figura na
entrada, introdúcen-

se ao final da serie de sinóni-
mos. Nalgunhas entradas ta-
mén se introduce un aparta-
do específico de fraseoloxía
e, no caso de que algún ter-
mo puidese ofrecer dúbida,

de observacións. O
volume vai destina-
do aos usuarios da
lingua galega que
desexen crear un
texto e que precise
substitutivos de ter-
mos ou simplemen-
te profundar no ma-
nexo do idioma.

ANDEL DE NOVIDADES
M. Blanco Rivas

Dz ou o libro do esperma
Samuel Solleiro

Edicións Xerais. 136 páxinas

A intención argumental
do autor é a de problemati-
zar e mesmo anular o con-
cepto de masculinidade en-
tendida sobre todo, pero non
unicamente, a través
do elemento sexual e
paralelamente e en
consecuencia, asasi-
nar o propio suxeito
(sexuado, canónico)
construído pola mo-
dernidade occiden-
tal. Se ben as súas
tramas son indepen-

dentes, os relatos deste volu-
me son chanzos nesta idea
até o final, en que o suxeito é
mutilado sexualmente e pro-
ponse un novo futuro cun

novo suxeito: híbri-
do, travestido, vital,
sensual e nostálxico.
Desafiar a natureza é
sempre divertido e
mesmo sexualmente
excitante. Esa é a
mensaxe de Solleiro.
Un entroido para
sempre.

Tempo de inverno
Pepa Barrios

Edicións Sotelo Blanco. 75 páxinas

Este volume fala do deva-
lar do tempo, ese transcurso
vital que se está indo ou xa se
foi, devalar que en
todos os relatos con-
duce ao fracaso, pois
leva aparellada a des-
trución. Os relatos
parten sempre dun-
ha anécdota, case
sempre trivial, para
dar lugar á medita-
ción sobre a esencia

da vida, a transitoriedade do
ser humano vista sempre
cunha mirada de profunda

tenrura. Cando era
tempo de inverno fala
desa memoria que se
desdobra cara o pa-
sado, ao tempo que
constitúe unha de-
fensa da dor que su-
friron as mulleres
nunha etapa de si-
lencio imposto.

Unha perspectiva
sorprendente

María Navarro

Carlota, amiga

A gata con botas
Ánxeles Cuña Bóveda

Edicións Laiovento. 51 páxinas

Baseada nun conto de
Perrault, A gata con botas é
unha adaptación te-
atral na que un mui-
ñeiro de Cea reparte
entre os seus fillos,
antes de morrer, o
pouco que ten. A un
deixalle a casa, a ou-
tro o muíño e ao
máis pequeno o ga-

to. Cada un deles fará dife-
rente uso da herencia segun-

do as súas habelen-
cias. Ánxeles Cuña
desenvolve labores
de animación teatral
e participou na pos-
ta en marcha da Au-
la de Teatro da Uni-
versidade de Vigo en
Ourense.


